
  والاحزاب00الرئيس يكشف اسرار الثورة 
 

  ولم ينقذنى سوى صوت عبد الحكيم عامر 00اعتقلنى ملازم ليلة الثورة 
" ضـم الثـورة     "  ولكنها ارادت    00طلبنا من الاحزاب ان تطهر نفسها       

 !اليها
 

فيما يلى نص حديث الرئيس انور السادات الذى ادلى به الى همت        
فى التليفزيون امس ، وكشف فيه الستار لاول مره عن اسرار           مصطفى  

 ثم اتصالات الثـورة     0 1952 يوليو   23الايام الثلاثه الاولى لقيام ثورة      
بالاحزاب لتطهير نفسها حتى تتسلم حكم البلاد بعد طرد الملـك فـاروق        

 والمناورات التى قامت بها الاحزاب حتى اضطرت قيادة الثورة الى           00
 : ب نهائيا حل الاحزا

 
بنشكر سيادتك لاتاحة الفرصة لتليفزيون مصر للمـرة الثانيـة          : المذيعه

 وارجو ان ابتدى الحديث بجملة قلتهـا        0لنكمل اللقاء بتاع العام الماضى      
 نوفمبر هذا العام فى افتتاح مجلس الشعب الجديد         11سيادتكم حرفيا فى    

ن تعلق عـن هـذه      ارجو ا :  عاما   20هذا اللقاء تاخر    :  عندما قلت    00
 0الكلمة وتقول لنا كان غرض سيادتكم ايه منها 

 
 الحقيقه لافته ممتازه انك جبت هـذه الجملـه          0ابداء باسم االله    : الرئيس

 لكن  0 سنة   20 ان هذا اللقاء تاخر      0بذات او هذا المعنى ذات بالتحديد       
 يمكن احنا   0 سنة محتاج ارجع لتاريخ طويل       20علشان احكى ليه تاخر     

نهاية الحلقه الماضيه اللى سجلناها فى ميت ابو الكـوم فـى العـام              فى  

الماضى وحقيقة الايام بتفوت والسنين بتفوت سنة كامله من اللقاء الاخير           
 والواقـع  0لغاية هذا اللقاء سنة كاملة مرت بكل الاحداث سـنة مليانـه           

فـى   وبرجع وبتذكر انه فى اللقاء الى        0 سنة كاملة    0سنيننا كلها مليانه    
ميت ابو الكوم فى السنة الماضيه كنا وقفنا عند ليلة الثورة لكن ان يكون              
فيه بعض التفاصبل الخفيفه باعتبار ان قصة الثورة ليست قصة جامـدة            

 0وانما قصص خلفيه كثير 
 

  يوليو من رفح الى القاهره 22/23ليلة 
ب وسيادتكم قلت المره الى فاتت انك بتوجه بالذات للشبا        : المذيعه   

بلاش انا فى هذا بيعنينى فى المقام الاول شـبابنا علشـان            :  الرئيس   0
ميتهش فى هذه المرحلة ابدا لانه بعد حرية الصحافه وبعد الحرية الكاملة            
اللى فى الممارسه السياسيه فى مصر خرجت عشرات الكتب وخرجـت           
عشرات المذكرات انا لو شاب من شبابنا فى مثل سـنهم دلـوقتى لازم              

 انه روايات متضاربه من كل ناحيه ومن هنا اجـد انـه مـن               0 اتبلبل
 0الضرورى والحيوى ان شبابنا يعرف حقيقة الاحداث 

 
 يوليو اللى قامت فيها الثورة بيسبقها قصه صـغيرة          22/23ليلة   

 انا كنت موجود فى رفح وتلقيت اشارة ورقيه         1952 يوليو   21فى يوم   
 وحسن ابراهيم زى    00الثورة  من حسن ابراهيم زميلنا فى مجلس قيادة        

ما هحكى بعد كده او زى ما حكيت يمكن قبل كده اجتمعنا فى بيته فـى                
 وقررنـا فـى هـذا       1952 او اوائل يناير     00 1951اواخر ديسمبر   

 0 1955الاجتماع انه الثورة تبداء فى نوفمبر 

حسن كان عضو الهيئة التاسيسيه لان كان لسه مقمش مجلس قيادة            
 وزى ما حكيت فى حديثى اللى فات كان فيه ثلاثه مـن             0دأ  الثورة وابت 

 نتيجة الاعتقـال فـى      1942مجلس الثورة بعد انا ما تركت العمل سنة         
 فـاحتفظ   0 1942 وجه عبد الناصر تولى فى اخـر         0 1942صيف  

 وحسن  0بثلاثه معاه اللى هما بغدادى وحسن ابراهيم وخالد محى الدين           
 0 من فترة طويلة احد الناس اللى بيشتغل معايا

 
 بتصلنى برقيه وانا فى رفح  1952 يوليو   20فوجئت انها فى يوم      

 21 وبيقول انه هيجى مطار العريش بكره اللى هو          0من حسن ابراهيم    
 وانه جت تعليمات معينه وعليها ان اتواجد فى مطار العـريش            0يوليو  

 0علشان يبلغنى هذه التعليمات 
 

 ) الثورة تحدد موعد ( استدعاء من رفح 
 

 كيلـو فيومهـا     45وبين رفح اللى انا كنت فيها والعريش حوالى          
 وكانت الطيارة بتيجى يوميا وحسن ابراهيم       0نزلت على موعد الطياره     

 يعنى  0كان ضابط فى سلاح الطيران فجيه فى الطيارة ورجع فيها فعلا            
ع  وترج 0بتيجى وتاخد الاجازات او بتوصل البريد او الحاجات دى كلها           

 مطار العريش كان    0ايضا فى نفس اليوم فلذلت انا على مطار العريش          
 0فيه جمال سالم اللى هو كان عضو مجلس قيادة الثورة ايضا 

 
 يوليو نزلت على العريش فى موعـد الطيـارة بتيجـى            21فيوم   

 عملت حسابى ونزلت على العريش جت الطياره نـزل          0حوالى الضهر   

 انه جمال بيبلغك الاتـى      00رنى قال لى    حسن ابراهيم فعلا منها واخط    
 اغسطس  5 يوليو الى    22 انه الثورة تحدد لها موعد ابتداء من بكرة          00
 فى يوم فى هذه الفتره تحدد قيام الثورة وعليه فمطلوب ما طلب منا              00

 0 وسـافر    00جمال علشان ابلغك مطلوبك انك تنزل بكرة الى القاهره          
فح رجعت لقائد الالاى بتعنا كنت فى       عاد فى الطياره وانا رجعت الى ر      

الاى الاشارة رحت لقائد الالاى قلت له والدتى مريضه ومضـطر اخـذ     
اجازه لانه كانت اجازتى مجاش وقتها احنا كنا فى هذا المكـان واحنـا              

 ايـام   7بنخدم فى رفح فى الصحراء الشرقيه هى سيناء وبناخد كل شهر            
جازه الا بعد ثلاثـين يومـا       انا كنت لسه راجع من اجازتى ومكنش لى ا        

الراجل كان متفاهم جدا وقال مفيش مانع ابدا وعلى ذلك صبحت ثـانى             
يوليو ركبت القطر ـ القطر اللى بيجى من غزه يفـوت   22يوم الصبح 

على رفح وبيجى يوصل الى القنطره شرق وبنيجى فى القنطـره شـرق      
 نفس القطر   بنركب القطر الثانى اللى بيوصلنا لمحطة القاهره او ساعات        

يقف فى القنطره شويه وبعدين يعبر القناه فى كوبرى الفـردان ويصـل             
 القطر كان معروف انه اسمه القطر الحربـى وكـان موعـد             0القاهره  

 0 بعد الضهر 4وصوله دايما الساعه 
 

وذهبت الى السينما فى ليلة قيام الثورة فى هذا اليوم ركبت القطر             
 من محطة رفح وصلت القاهره حوالى       ذى المعتاد الساعه سابعه صباحا    

 بعد الضهر فى العادة كانت انه جمال عبد الناصر يستقبلنا فى            4الساعه  
محطة القاهره فى وقت وصول القطر الحربى وكان عنده وقتها عربيـة            
اوستن صغيره اشتراها فبيوصلنا لبيوتنا بعد ما نكون اتفقنـا علـى ايـه              

ماعات لانه الاجازات لما كنا بننزلها      الاحداث او ايه اللى بيجرى او الاجت      
 0فى المواقع كان اكثرها اجتماعات 

 
 بعد الضهر وصـلنا الـى       4 يوليو الساعه    22فى هذا اليوم يوم      

محطة القاهره بصيت ملقتش جمال فنزلت خدت تاكسى وصلت الى بيتى           
 لما ملقتش جمال مسـتنينى قلـت حسـن     4فى الروضه وصلت الساعه     

 5 يوليو الـى  22مبارح انه الثورة تقع فى يوم بداء من      ابراهيم مبلغنى ا  
اغسطس قلت ما دام جمال مجاش يستنانى يبقى المساله لسه فيها وقـت             
وعلى ذلك وصلت البيت غيرت هدومى ولبست قميص وبنطلون واخذت          
مراتى وطلعنا روحنا على سينما الروضه اللى جنب البيت على اطـول            

 0سينما صيفى مفتوحه 
 

انا انه جمال اتخذ القرار لقيام الثورة فى هذه الليله بذات           معرفش   
 5 الى   22 يوليو لما مقبلتوش انا اعتقدت انه لسه امامنا من           22/23ليلة  

أغسطس لازم يوم فى دول جمال مجاش قابلنى يبقى مفيش حاجه رحت            
سينما الروضه الساعه الثامنه مساء لما رجعت من السينما البواب بيقلى           

لثامنه مساء جيه جمال عبد الناصر ففات على البيت وسال انور           الساعه ا 
جيه من رفح قالوا له ايوه وصل طيب راح فين قالوا طلع خـد السـت                
وراحوا السينما طيب سينما ايه البواب مقدرش يعرف مـع ان السـينما             
على بعد خطوات من البيت مقدرش يعرف قال له واالله ما عرفش انمـا              

 0اعه كانت ثمانية مساء طلع راح السينما الس

بعد ذلك عشرة مساء بعد ساعتين مرتانى عبد الناصر فخذ نفـس             
الجواب من البواب انه فى سينما ومنعرفش ينما ايه فجمال عبد الناصـر             
طلع كرت من كروته وكتب عليه فى الضهر المشروع يتم اليوم قـابلنى             

د الناصر   مساء ومضى الكرت جمال عب     11فى بيت عبد الحكيم الساعه      
انا قعدت فى السينما مفيش على بالى اى حاجه ابدا اطلاقا الا انه اذا كان               

 من النهاره لغاية    22هناك تخطيط علشان قيام الثورة فده لسه قدمنا من          
 أغسطس ولو كان هناك اهمية معينه كان جمال لازم يستنانى على            5يوم  

 على جمال واتكلـم     المحطة يبقى اذا اخد الليله راحه وبعدين بكره افوت        
 وياه 

 
 يتم الليلة " المشروع " كارت من عبد الناصر 

 
فعلا رحت السينما على هذا الاساس خلصت السينما رجعت البيت           

 البواب قلى فى واحد جيه وسـاب لـك الكـارت ده             12حوالى الساعه   
 11المشروع الساعه   : بصيت للكارت كارت جمال عبد الناصر مكتوب        

 كانت معى زوجتى فلاحظت حاجه غريبه لقتنى قربت         12واحنا الساعه   
الكارت وبحركة لا شعوريه سبتها وجريت على السلم طلعت على فـوق            
احنا سكنين فى الدور الثانى على ما وصلت ورايه فوق لقتنـى لبسـت              
بدلتى العسكرية وعندى الطبنجه بتاعتى اللى بتتسلم لنا عهده حططها فى           

 قلت لها واالله احنا عنـدنا مشـروع الليلـه           00جنبى كده ونازل االله ايه      
اخذت الكارت قراته المشروع يتم الليلة وجمال عبد الناصر جمال عبـد            
الناصر كان معروف لعيلتى ليه لانه كان فى اجازه من الاجازات اللـى             
بننزلها كان ديما يا فى نفس اليوم يا تانى يوم بالكتير يكون جمال فايـت               

روح نقعد ونجتمع الى اخره وحتى كان فيـه         عليا فى الروضه وبنطلع ن    
شكوى من مراتى انه المفروض ان الست سبع ايام دول انزل اتفسـحهم             
معاها باقضى ثلاث اربعهم مع صاحبنا جمال عبد الناصر ده وبيفـوت            
عليا وكانت مشكله ولكن انا كنت ايامها باحتج لانه باعتباره كاستاذ فـى             

بيحضر الراجل بيساعدنى ويحضـر     كلية الاركان حرب كنت باحتج انه       
معايا الامتحان بتاع كلية اركان حرب لانه من اصعب الحاجات عنـدنا            
كانت الوقت القوات المسلحه وده اللى بيتبنى عليه مستقبلنا لكن مكـنش            

 0الكلام ده بيلقى قبول لانه انا نازل جاى معرفش افسح مراتى ونمشى 
 

ئه اطلع واروح لابـس     هيه توجست حاجه حسة حاجه ليه لانه فج        
 بليل واخد طبنجتى ونازل نزلت على السـلم         12بدلتى العسكريه الساعه    

قالت لى واالله شوف هى ما حولتش تتناقش ولكن حاولت تفك عن نفسها             
وزهقت وحسة بحاجه وهى عارفه ان انا اصلى سـجين سـابق لانـى              

  اتخطبنا عقب خروجى مباشرة من قرة ميدان بعد        1948اتجوزتها سنة   
 شهر فطلعت توصلنى على السلم وانا على البسطة الوسطنيه كده بين            31

الدور الاول والدور الثانى فوق قالت لى طيب اسـمع واالله لـو رحـت               
السجن مانا ساله عنك ولا هروح وراك فانا ضحكت طبعـا ونزلـت ،              
خذت بعضى ومشيت على طول وركبت كان عنـدى عربيـة صـغيرة             

 0ية اشترتها وتوجهت الى العباس

 حتى كلمت السر لم اكن اعرفها 
 

الاول رحت بيت عبد الحكيم زى جمال ما قلـى فـى الكـارت               
 وصلت اتناشر ونص    00 بالليل كان فات الميعاد بتاعى معاه        11الساعة  

تقريبا خبطت على بيت عبد الحكيم كان فى العباسية فى طريقى برده الى             
 00ده خرج 00 لا 00جود فالست ردت من جوه عبد الحكيم مو    0القيادة  

 وانا جاى مارر عنـد      0فنزلت على طول وكملت بعربيتى      0بقاله ساعه   
قشلاقات العباسية كان لسه النفق ده ماتعملش اللى عند العباسـية وكـان             
خط السكة الحديد ونفق وان جاى مارر عند قشلاقات العباسيه والبوليس           

 ـ         ى كتفـى كانـت     الحربى وقفنى وبص على الرتبة اللى انا حططها عل
 فالضابط اللـى واقـف      00بكباشى او اللى بيقولى عليها النهارده مقدم        

عامل كردون على قشلاق العباسية اتارى الاوامر اللـى صـدرت انـه             
 بكباشـى   00الضباط العظام ولفظ الضباط العظام عندنا يبداء من صاغ          

 فكانت الاوامر اللـى صـدرت ان        00يبقى الرتبه التالية ضابط عظيم      
 يلزموا بيوتهم على ما الثورة تاخـد        00لضباط العظام يروحوا بيوتهم     ا

 فالضابط بص على الرتبه فلقانى بكباشى او مقدم فقال واالله يـا             0وقتها  
 0قلت له طيب وهو كذلك : افندم الاوامر انك تروح البيت 

 
 !ملازم اول اعتقلنى بامر الثورة 

  ! الاوامر كانت من الثورة يا افندم: المذيعه 
 00الاوامر كانت من الثورة ايوه : الرئيس 

 انا طالع على مصر الجديده لانه مـش عـايز           0قلت وهو كذلك     
 0يرجعنى انا عارف العملية كلها على القياده اللى فى كوبرى القبه 

 
سبت هذا الكردون من الضباط ووصلت الى ما قبل القيـاده فـى              

 سمعت ضرب رصاص بالليل   0كوبرى القبه اللى هى فيها المعركة كلها        
 واحده كده تقريبا وضـرب الرصـاص        00الساعة كانت واحده وشوية     

 كردون تانى قبل القياده بحاجة بتاعة خمسـين متـر           0يبقى واضح جدا    
وقفنى رايح فين قلت له يابنى انا من الثورة دى قال لى كلمة السر ايـه                

لاخطـار اللـى     دا ا  00 انا ما عرفش لا جمال قبلنى ولا حد قابلنى           00
عندى كله من حسن ابراهيم قبلها بيوم انه فى يوم من اثنين وعشرين الى              

 طيب لا كلمة السر ولا حاجه لقانى ماعرفش كلمة السر قلت            00خمسة  
له يابنى طيب وصلنى باى حد من الموجودين دول ده فى معركـة انـا               

 وصلنى باى حد 00 جوه فى القياده 00 فيه رصاص بينضرب 0سمعها 
 قالى متطولش فـى الكـلام وانـت بكباشـى لازم            00علشان يقول له    
 00 دى اوامر الثورة 00تروحتلزم بيتك 

 
القياده على شارع الخليفه المامون اللى هو دلوقتى مكانهـا وزارة            

 وراها شارع بيطلع على كوبرى القبه       0الدفاع وزارة الحربيه والبحرية     
انا مـش شـايف لان      0له طيب    لما لقيت التفاهم معاه مستحيل قلت        00

وعبد الحكيم اصـله كـان      00 لكن صوته سمعته عارفه      0الدنيا ضلمه   
 فانـا سـمعت صـوته       0بيخدم معايا فى رفح صديق وصديق شخصى        

 0والجدع ده الضابط الصغير ده كان ملازم اول ماسكنى وقابض علـى             
 مش اللى هناك بيتكلم ده الصاغ عبد الحكـيم          0قلت طيب اسمع يا بنى      

 00 قلت له طيب وندهت بصوت عالى يا حكيم          00 قال لى اه     0عامر  
قام قال مين قلت له انا انور قال اه يا انور تعـالى قـام الضـابط راح                  
واخدنى وراح على عبد الحكيم الخمسين متر دول وسابنى خلاص عرف           
انى انا من الثورة قلت له يا اخى جمال بعتلى امبارح طيب مش تقولـوا               

 اغسطس ما انا عارف وايـه       5ر انا متصور من هنا لغاية       لى كلمة الس  
دورى ايه فى الخطة قال دورك فى الخطة انك تروح توقـف الاتصـال              
التليفونى لسلاح الاشاره وزى ما حكيت المرة اللى فاتت شـغلتى هـى             
اللاسلكى والاتصالات اللى عملت حكاية الجواسيس اللى حكيـت عليـه           

 0المرة اللى فاتت 
 

  00ايوه : المذيعه 
فقلت له دورى ايه يا عبد الحكيم قالى دورك انك تحتل مصلحة          : الرئيس  

التليفونات وتقطع الاتصال التليفونى فى البلد كلها الى ان تنجح الثـورة            
 خـلاص انـت مجـتش        طيب والعمل يا عبد الحكيم قلت له العمل قال        

عندى فى  ليل  ال ب 11وجمال فات عليك وكان مفروض انك تقابلنا الساعه         
البيت زى ما قال لى جمال انت مجتش فاحنا كلفنا ضابط اشـاره تـانى               
يروح يعمل هذه العمليه لانه انت معندكش خبر طيب والحل قـال لـى              
القيادة خلاص احنا احتليناها خلاص ففوت هناك لغاية ما نخلص توزيع           

 0القوات اللى جايه دى نوديها لاماكنها وهنجتمع كلنا فى القيادة 
 
 




